
Storebø, 29.03.2006

​​​​​​​​​​​​​​​​​​__________________________

Helge Andre Njåstad  (sign.)

Leiar

SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00356



GODKJENNING AV MØTEBOK FRÅ MØTE 16.03.2006

Saksnr :
Utval:
Møtedato.

0034/06
Planutval
05.04.2006

Rådmannen si tilråding:

Møteboka frå møte i planutvalet 16.03.2006 vert godkjent slik ho ligg føre.  
Saksdok :

Møtebok frå møte i planutvalet 16.03.2006.  
Bakgrunn:

Møteboka frå møte i planutvalet 16.03.2006 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00355



REFERATSAKER

Saksnr :
Utval:
Møtedato.

0035/06
Planutval
05.04.2006

Rådmannen si tilråding:

Vert lagt ved møteboka.  
Saksdok :

· Skriv frå Fylkesmannen i Hordaland, dat. 22.03.2006 vedk. oppmoding om mekling etter motsegn – Austevoll – Gnr. 29, bnr. 3 – Bakke – Oppføring av rorbu/hyttenaust .  
  
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00711



REGULERINGSPLAN VEGANLEGG - HUFTARØY - HUNDVÅKØY.

MINDRE VESENTLEGE ENDRINGER.

Saksnr :
Utval:
Møtedato.

0062/04
Planutval
02.06.2004

0086/04
Planutval
23.09.2004

0109/04
Planutval
02.11.2004

0061/05
Planutval
02.06.2005

0036/06
Planutval
05.04.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2, mindre vesentlege endringer i reguleringsplanen for Rv 546 Huftarøy – Hundvåkøy. Endringane gjeld mindre justeringar av avkøyrsler, parkeringsplassar og gangvegar. Endringane går fram av saksutgreiinga.   
1. Brev med søknad frå konsulenten Opticonsult AS den 06.12.05 om reguleringsendringar i planen for bruvegen Huftarøy – Hundvåkøy.

2. Diverse kartvedlegg som viser endringane.  
3. Nabolister over berørte grunneigare langs vegen.

4. Kopi av brev ds til berørte grunneigare frå kommunen.

5. Brev frå Ranveig og Bjørn Hisdal den 20.01.2006.

6. Brev m kartvedlegg frå Anfinn J Boge den 10.01.2006. 

7. Brev frå Opticonsult As den 20.03.2006.

Bakgrunn:

På vegner av Statens vegvesen har konsulentfirma Opticonsult AS Bergen søkt om endringar i reguleringsplanen for bruvegen mellom Huftarøy og Hundvåkøy.   Endringane gjeld justeringer av avkøyrsler, parkeringsplassar og ein gangveg. Dette er vist på kart for gjeldande plan og slik endringane er tenkt gjennomført.

Vurdering:

Basert på tilsendte nabolister sendte kommunen varsel om endringane med dokumentasjonen til berørte naboar og grunneigare langs med bruvegen  . Uttalefristen vart sett til 20.01.2006. Det er kome inn to merknader til forslaga, eine frå Anfinn J Boge og Ranveig  og Bjørn Hisdal, alle  grunneigare med hytter på Hundvåkøy.

Boge ønskjer at avkøyrsla vert justert nokre meter slik at dei ikkje mister brønnen med drikkevatn som ligg om lag 50 meter frå hytta og som er ein fellesbrønn med nabo Hisdal. Statens vegvesen har inngått avtale med grunneigar som er berørt av denne avkørsla og har justert den for å unngå boreholet for vatn. 

For hytte ved profil 3250 er det ikkje inngått  avtale om eiga adkomst nær riksvegen. Dei kan nytta den same avkøyrsla som naboen og parkere ved snuhammeren sør for Hisdal si hytte. 

Rådmannen kan rå til at dei viste endringane for bruvegen og aktuelle avkøyrsler vert godkjende.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01377



GNR. 57 BNR. 0002. GODKJEND REGULERINGSPLAN, HESTAVIK.

KLAGE PÅ VEDTAK I KOMMUNESTYRET

Saksnr :
Utval:
Møtedato.

0117/04
Planutval
02.11.2004

0109/05
Planutval
27.09.2005

0003/06
Planutval
24.01.2006

0010/06
Kommunestyret
31.01.2006

0037/06
Planutval
05.04.2006

Rådmannen si tilråding:

Det faste utvalet for plansaker har vurdert klaga frå Håkon Lavik på kommunestyret sitt vedtak i sak 0010/06 vedkomande godkjenning av reguleringsplan for Hestavik, Bussesund. Klaga vert ikkje teke til følgje og saka oversendast Fylkesmannen for endeleg avgjerd.  
1. Brev dt. 24.02.2006 med klage frå Håkon Lavik på kommunestyret si godkjenning av reguleringsplan for Hestavik.   
2. Brev dt. 27.05.2005 frå H Lavik med merknad til planforslaget og tilsendt varsel 6.mai 2005.

3. Godkjend plankart over området dt. 10.01.2006 og stempla 16.01.2006.

4. Brev frå Planconsult As med oversiktplan for vassforsyning og avløp frå området.

Bakgrunn:

Kommunestyret handsama reguleringsplanen for Hestavik, Bussesund i møte den 31.01.2006 og gjorde positivt vedtak med godkjenning av planen. Håkon Lavik leverte tidleg merknader til planforslaget, sjå vedlagde brev datert 27.05.2006. Han ønskjer ikkje meir utbygging i området, særleg ikkje i strandsona. Han etterlyste også løysinger på vass- og kloakkforholda for planområdet då han meinte prosjektet ikkje hadde gode løysinger på dette.    
Vurdering:

Berørte grunneigare blei meddelt det positive vedtaket i kommunestyret den 31.01.2006, sendt i brev frå administrasjonen den 06.02.2006.

Austevoll kommune vil krevja plan for vassforsyning og avløp. Avløp via slamavskiljar og utsleppsleidning til sjø der sjøresipienten er god nok. Dette vert vurdert når søknad ligg føre frå utbyggar.   I dette området må til eksempel avløp førast ut forbi sjøterskel mellom Drønslandet og Nauthella. 

Nå det gjeld vassforsyning er det førebels aktuelt med brønn, borehol eller takvatn. Slike løysingar er nytta i feltet i dag. Ein større, felles vassforsyning frå Austevoll Vatn og Avløp er under planlegging inn til planområdet. Det er aktuelt med sjøleidning frå Skjenabergvatnet ifølge konsulenten.

Håkon Lavik har også kommentert og klaga på planlegging for bygging i strandsona og innafor 100-meters beltet. Ettersom dette er ein revidert og endra reguleringsplan er pbl § 17-2, forbod mot bygging og frådeling i 100-metersbeltet langs sjøen,  ikkje gjeldande her.  

Etter rådmannen si vurdering er det ikkje grunnar til å endra vedtaket i kommunestyret og planutvalet vert difor rådd til å avvise klaga og sende saka til Fylkesmannen for endeleg avgjerd.

SAKSFRAMLEGG.

Sakshandsamar: 
Bjørn Wefring
Arkiv: EIG gb 43/0022 

Arkivsaksnr.:
05/01203



GNR. 43 BNR. 22, STOREBØ. SØKNAD OM MINDRE VESENTLEG REGULERINGSENDRING.

Saksnr :
Utval:
Møtedato.

0697/05
Planutval
17.10.2005

0698/05
Planutval
17.10.2005

0038/06
Planutval
05.04.2006

Rådmannen si tilråding:

Det faste utvalet for plansaker har vurdert søknaden frå Ready Maskinstasjon AS vedkomande flytting av parkeringsplass ved bustadene til Austevoll helselag på Storebø   og godkjenner i medhald av plan- og bygningslova § 28-1.2, at gjesteparkeringsplassen vert flytta til andre sida av vegen. 

Tiltakshavar og søkjar/grunneigar må levere revidert reguleringsplan  i henhold til vedtaket.

1. Brev frå kommunen til Ready Maskinstasjon AS datert 27.02.2006.

2. Kopi av reguleringsplankartet.

3. Kart over området som viser parkeringsplassen flytta til andre sida.

4. Liste over naboar som tidlegare er varsla om endringa.  
Bakgrunn:

Det pågår anleggsarbeider i området Knivhaugen på Storebø der fleire bustader er under oppføring. Ready Maskinstasjon har søkt om ein mindre endring av plasseringa av gjesteparkeringsplassen ved bustadene til Austevoll helselag. Berørte naboar er allereie varsla om tiltaket i sak om endring av vegtrace.    
Vurdering:

Ettersom berørte naboar allereie er orientert om saka og ikkje har merknader til endringa, kan det gjerast vedtak og melding om det sendt naboane i etterkant. Administrasjonen ser ingen problemer med ei slik endring som flytting av parkeringsplassen medfører.   Dette er eit arealbytte der del av grøntområde som leikeområde vert flytta til andre sida av vegen og motsett for parkeringsarealet.

Tiltakshavar og søkjar/grunneigar må levere revidert reguleringsplan  i henhold til vedtaket.

SAKSFRAMLEGG.

Sakshandsamar: 
Bjørn Wefring
Arkiv: 

Arkivsaksnr.:
06/00252



GNR 43, BNR 4 OG BNR 125, ROSTØY,  SØKNAD OM OPPSTART AV REGULERINGSPLANARBEID FOR BUSTADER,  NÆRING, HYTER OG NAUST.

Saksnr :
Utval:
Møtedato.

0039/06
Planutval
05.04.2006

Rådmannen si tilråding:

Det faste utvalet for plansaker godkjenner i medhald av plan og bygningslova § 27-1.1 at det vert utarbeidd framlegg til reguleringsplan for gnr 43, bnr 4 og 125, samt 43/68, 43/660 og 43/661. Plikta til kunngjøring og underretning kviler på den som lar utarbeide reguleringsplan.

Retningsliner gjeve i kommuneplanen for utarbeiding av reguleringsplanar skal følgjast. Planutvalet vil ved 2.gangs handsaming ha lagt fram   plan for vassforsyning og avløp for heile reguleringsområdet.

Saksdok :

1. Brev med søknad dt. 02.03.2006 frå Opticonsult AS.

2. Flyfoto over området

3. Ortofoto over området.

4. Situasjonskart over området. 

Bakgrunn:

Opticonsult AS Bergen søkjer på vegner av Jermod Hausberg om løyve til å starte reguleringsplanarbeid for eigedomane gnr 43, bnr 4, 125 og 43/68, 43/660 og 43/661 der dei tre sistnemnde ikkje tilhøyrer Hausberg men dei er teke med for å skape ei heilskap i planframlegget og ei naturleg avgrensing i planen.   Dersom det viser seg ikkje hensiktsmessig at desse 3 eigedomane inngår, vert dei teke ut før planforslaget vert oversendt kommunen for handsaming. 

  
Vurdering:

Utbygging og utvikling i området er tidlegare vurdert under revisjonsarbeidet med kommuneplanen si arealdel 2005/2006. Ønskje om dette er innmeldt frå same konsulent, Opticonsult AS Bergen. Tidlegare omsøkt område aust for friluftsområdet i nord, tiltenkt småbåthamn, er trekt ut etter signal frå planutvalet og administrasjonen. 

Rådmannen kan rå planutvalet til å godkjenna søknaden med sikte på å utvikle ein reguleringsplan med føremål som omtalt i søknaden.   
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 25/0010 

Arkivsaksnr.:
06/00191



GNR. 25 BNR. 10, KALVE, SØKNAD OM KONSESJON VED ERVERV AV FAST EIGEDOM

Saksnr :
Utval:
Møtedato.

0040/06
Planutval
05.04.2006

Rådmannen si tilråding:

Planuvalet har vurdert konsesjonssøknaden og saksutgreiinga, og gjev konsesjon til Svein Isager for erverv av gnr. 25, bnr. 10 på Kalve som omsøkt.

Konsesjon vert gjeve på vilkår av at kjøpar flyttar til bruket og buset seg der innan 3 år.

Vedtaket er gjort med heimel i konsesjonslova §§ 1, 2 og 8 og rundskriv M-5/2003.  
Saksdok :

Søknad om konsesjon, dat. 13.02.2006

Kjøpekontrakt, dat. 13.02.06

Fråskriving av forkjøpsrett

Fullmakt, dat. 13.02.06

Skriv frå Holger Bjørklund vedk. sal av eigedomen, dat. 30.01.06 og 16.03.06.  
Bakgrunn:

Søknaden gjeld konsesjon for kjøp og overtaking av gnr. 25, bnr. 10 på Kalve, Storekalsøy. Eigedomen er ein landbrukseigedom og har eit samla areal på ca. 340 da. 

Bygningsmassen består av eit våningshus, ein løebygning og 2 mindre uthus.

Våningshuset som er frå ca. 1900 talet er prega av at det har stått tomt i mange år, det er heller ikkje tilkopla avløpsanlegg og huset treng ein snarleg  rehabilitering.

Løebygningen og uthusa er og i dårleg stand.

Arealet er fordelt slik:  Innmarka der husa står er på ca. 9 da og består av overflatedyrka /innmarksbeite pluss ein teig med overflatedyrka/innmarksbeite på ca 7 da.  Utmarksareala er fordelt på fleire teigar og har storleik på om lag 324 da inkl. holmar. Utmarksteigane mot vest består stort sett av lyngheiar, knauser og noko myr, ein del er tilplanta med buskfuru.  Ein del av den nordste parsellen kjem inn i ”vindmølleparken” som er under planlegging. 

Innmarka rundt husa har vore beita av sauer i området og ser bra ut.  

I kommuneplanen er mesteparten av arealet fastlagt til LNF-område utan bestemmelser om bygging, med unntak av parsellen der våningshuset står, som er utlagt til LNF-område med bestemmelser om spreidd bustadbygging.

Ein parsell på ca. 8 da er jfr. Kommuneplanen utlagt til område for spreidd hyttebygging og eit areal på ca. 27 da er utlagt til byggeområde for bustader med krav om reguleringsplan.

  
Vurdering:

Rådmannen har vurdert saka etter konsesjonsloven §§ 2 og 8, jfr føremålet i konsesjonslova § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonslova § 8 skal det ved avgjerda særskilt takast omsyn til føremålet med jordlova, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Den omsøkte eigedomen er ein landbrukseigedom som ikkje har vore i drift eller har vore bebudd på mange år og er prega av dette, sjølv om innmarka har vore beita av villsau i området.

Husa på bruket er av ein slik forfatning at dei treng snarleg rehabilitering.  Kjøparane er innstilte på å setja igong dette arbeidet så snart konsesjonen går i orden. Dei har og i skriv til kommunen opplyst at dei har tenkt å nytta huset til bustad når dette vert sett i stand og vert bebueleg. 

Bruket har begrensa jordbrukskvaliteter, men kan nyttast som beite for villsau.

Det er komen inn ein muntleg forespørsel og brev frå nabo som er interessert i å kjøpa eigedomen.

./. Viser til vedlagte skriv.

Rådmannen har vurdert søknaden og ser positivt på at kjøpar er villig til setja hus og bygningar i stand og ellers vedlikehalde eigedomen.

Rådmannen vil likevel ikkje gje konsesjon utan atterhald om at kjøpar buset seg på eigedomen når husa er sett i stand, då meiner rådmannen at kjøpar innan ein 3 års periode flytter til eigedomen og buset seg der.

Prisen er sett til kr. 1.300.000, og rådmannen har ikkje merknader til denne.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 70/0015 

Arkivsaksnr.:
05/00413



GNR. 70, BNR.15, GAUKSHEIM. UTLEGGING AV BRYGGE. NY HANDSAMING.

Saksnr :
Utval:
Møtedato.

0276/05
Planutval
11.05.2005

0091/05
Planutval
28.06.2005

0106/05
Planutval
25.08.2005

0130/05
Planutval
27.10.2005

0041/06
Planutval
05.04.2006

Rådmannen si tilråding:

”Med rådmannen si saksutgreiing og vurdering som grunngjeving vedtek Det faste utval for plansaker ikkje å endra eller oppheva sitt vedtak av 25.08.2005.  Kommunen   sender klagesaka til Fylkesmannen i Hordaland til endeleg avgjerd”.

Saksdok :  
1. Delegert vedtak sak PLA 0276/05 m/saksframlegg

2. Brev frå tiltakshavar, udatert, motteke 15.06.2005

3. Vedtak sak 0091/05 m/saksframlegg/-protokoll

4. Vedtak sak 0106/05 m/saksframlegg/-protokoll 

5. Klage på vedtak sak 0106/05, dat. 16.09.2005

6. Supplering av klage dat. 22.09.2005

7. Fylkesmannen i Hordaland sitt brev av 31.10.2005

8. Fylkesmannen i Hordaland sitt brev av 28.02.2006

9. Kommentar til saksframlegget frå adv. Winjum, motteke 09.03.06

10. Kommentar til saksframlegget frå adv. Steffensen, motteke 14.03.06

Bakgrunn:

Kva saka gjeld:  
Fylkesmannen har i brev av 28.02.2006 til advokat Kenneth Steffensen og Austevoll kommune oppheva sitt klagevedtak av 31.10.2005 i denne saka.    I vedtaket av 31.10.2005 stadfesta fylkesmannen planutvalet sitt vedtak i saka av 25.08.2005.

Planutvalet vedtok 25.08.2005 å avslå Jarle Sture sin søknad om dispensasjon frå reguleringsplanen på Gauksheim for plassering av flytebrygge i strandsonen i Gauksheimssjøen.

Fylkesmannen har oppheva sitt nemnde klagevedtak fordi fylkesmannen meiner det føreligg feil i kommunen si førutgåande sakshandsaming, som ikkje er blitt reparert av fylkesmannen si eiga sakshandsaming.  Det er på det reine at planutvalet ikkje har handsama Sture si klage på vedtaket av 25.08.2005 som underinstans, slik kommunen skulle ha gjort, før fylkesmannen avgjordre klagesaka.  Planutvalet har dertil 27.10.2005 fatta vedtak om å utsetje saka.

Som følgje av fylkesmannen sitt vedtak av 28.02.2006 må planutvalet handsame saka på nytt.

Planutvalet må ta standpunkt til tiltakshavar si klage over vedtaket av 25.08.2005.  Klagen er framsatt i brev av 16.09.2005 frå advokat K. Steffensen, og supplert i nytt brev av 22.09.2005.

Nærare om saka: 
Før planutvalet fatta vedtaket den 25.08.2005, var det blitt fatta 2 tidlegare vedtak om den aktuelle flytebrygga.

Det første av desse vedtaka var eit administrativt vedtak, som blei fatta 11.05.2005.  I dette vedtaket blei byggesøknaden approbert, på bestemte vilkår. Eit av vilkåra var at tiltaket måtte ”godkjennast av Kystverket etter Lov om havner og farvann”  Det blei og bestemt at tiltaket ikkje kunne taka til før alle vilkåra var oppfylt.

Det administrative vedtaket blei påklaga av ein rekkje grunneigarar.  I samband med at planutvalet handsama denne klagesaka søkte tiltakshavar om dispensasjon til å ha flytebryggja liggjande på staden som vedtaket anga i 3 år ”inntil ny reguleringsplan er utarbeida for det aktuelle området”.

Den sistnemnde søknaden blei handsama av planutvalet i møte den 28.06.2005, samstundes som planutvalet handsama klagesaka om delegasjonsvedtaket. Etter at planutvalet først hadde oppheva delegasjonsvedtaket frå mai 2005, godkjente utvalet dispensasjonssøknaden på bestemte vilkår.  Vedtaket om dispensasjon blei fatta i henhald til forslag frå eit av medlemmene i utvalet, etter at tiltakshavar sin dispensasjonssøknaden, som er udatert, blei lagt fram for planutvalet i møtet 28.06.2005.

Også dispensasjonsvedtaket blei påklaga av ein rekke grunneigarar.

Før planutvalet handsama saka på nytt 25.08.2005 hadde kommunen motteke høyringsfråsegn frå m.a. Fylkesmannen i Hordaland og Kystverket, som kommunen tilskreiv om saka etter at det nemnde dispensasjonsvedtaket vart fatta.  På bakgrunn av innhalde i dei nemnde høyringsfråsegnene, som kommunen skulle ha innhenta før kommunen handsama dispensasjonssøknaden, fatta planutvalet det vedtaket som fylkesmannen først stadfesta og seinare oppheva.

Tiltakshavaren hadde ikkje rett til å anlegge flytebrygga/brygga då han monterte den i Gauksheimssjøen.  Kystverket har ikkje på noko tidspunkt gitt nødvendig løyve.  Tiltakshavaren har heller ikkje rett til å ha flytebrygga/brygga liggjande der kor den no ligg.

Vurdering:

Det er på det reine at det ligg føre feil i kommunen sin sakshandsaming ved at planutvalet ikkje har handsama tiltakshavararen sin klage over vedtaket av 25.08.2005 som underinstans.  Det er vidare på det reine at vedtaket om å utsetje saka, som planutvalet fatta 27.10.2005, ikkje burdre vore fatta.  Forklaringa på at dette vedtaket blei fatta er imidlertid slik som det er gjort greie for i advokat Karsten Solberg sitt brev til advokatane til grunneigarane og tiltakshavar datert 02.12.2005.    Kommunen ville på det tidspunktet avvente svar på brev som advokat Solberg skulle sende til dei 3 aktuelle advokatane, basert på advokat Solberg si vurdering av saka i brev til kommunen av 27.10.2005. 

Rådmannen er einig i fylkesmannen si vurdering av tiltakshavaren si klage over vedtaket av 25.08.2005, slik denne er kome til uttrykk i Fylkesmannen i Hordaland sitt brev til Austevoll kommune av 31.10.2005.  Rådmannen slutter seg til det som er anført, både med omsyn til om vilkåra for dispensasjon ligg føre og med omsyn til om det ligg føre feil i utvalet si sakshandsaming.

Tillegg til rådmannen si saksutgreiing:

Etter at ovanforståande saksutgreiing, vurdering og tilråding til vedtak var utarbeida, vart den sendt til dei 3 advokatane Kenneth Steffensen, Ivar Winjum og Børje Lihaug Hoff.  Dei 3 advokatane fekk høve til å koma med kommentarar til innhalde i utgreiinga innan ei veke rekna frå dato på kommunen sitt oversendingsbrev, datert 06.03.2006. 

Både advokat Winjum og advokat Steffensen har kome med kommentarar til rådmannen si saksutgreiing i brev til kommunen.  I advokat Winjum sitt brev til Austevoll kommune av 08.03.2006 motsetter hans klientar seg at den aktuelle bryggja blir godkjent av kommunen, både permanent og mellombels.  På vegne av tiltakshavaren opprettheld advokat Steffensen i sitt brev til Austevoll kommune av 14.03.2006, det som tidlegare er anført om dispensasjonsspørsmålet.  Det blir anført at det ligg føre heilt spesielle forhold, som tilseier at det i medhald av plan- og bygningslova § 7 blir gitt slik dispensasjon.  Prinsipalt blir det søkt om permanent dispensasjon.  Subsidiært, under førutsetning av at kommunen ikkje gir permanent dispensasjon, blir det søkt om tidsbegrensa dispensasjon inntil det ligg føre godkjent bebyggelsesplan.  Advokat Steffensen held fast på at kommunen under einkvar omstende må vurdera dispensasjonsspørsmålet på sjølvstendig grunnlag, og følgjeleg uavhengig av det som høyringsinstansane og Fylkesmannen i Hordaland som klageinstans han anført om dispensasjonsspørsmålet.  Endeleg bed advokat Steffensen om at kommunen ikkje fattar noko vedtak om flytting som tvangstiltak før klagesaka er endeleg avgjord.

Rådmannen er einig med advokat Steffensen i at kommunen, som underinstans i klagesaka, skal vurdere klaga på sjølvstendig grunnlag.  Rådmannen meiner imidlertid fortsatt, også etter å ha lese det som ovanfor er nemnd om merknadane til rådmannen si saksutgreiing, at det som Fylkesmannen i Hordaland har anført om dispensasjonsspørsmålet i sitt vedtak av 31.10.2005 gir uttrykk for ein korrekt vurdering av  dispensasjonsspørsmålet.  Fylkesmannen si vurdering av dispensasjonsspørsmålet er igjen basert på vurdering av alle relevante forhold, både faktiske og rettslege.

Rådmannen finn difor å oppretthalde si ovenforståande saksutgreiing, vurdering og tilråding til vedtak.  Rådmannen føreslår imidlertid at det ikkje blir sett i gong nokon prosess med sikte på å fatte vedtak i medhald av kap. XIX om ulovleg byggjearbeid m.v. i plan- og bygningslova før det ligg føre endeleg vedtak i klagesaka, slik som tiltakshavar endeleg subsidiært bed om.  Rådmannen legg i denne samanheng til grunn at Fylkesmannen i Hordaland, om klagesaka må avgjerast av han, gir klagesaka nødvendig prioritet.

Planutvalet har fått ovanfornemnde brev frå advokat Ivar Winjum datert 08.03.2006 og frå advokat Kenneth Steffensen datert 14.03.2006 framlagt som vedlegg i saka. 
